
Colliaziun per il traffic betg motorisa Trimmis/Zezras — Vaz Sut

Piogn sur il Rain a Vaz Sut

lls 17 da november 2020 vegn
avert per il traffic betg motorisa il
nov tschancun da la via da velos
da Vaz Sut che fa part da la rait da
vias per velos per lung dal Rain.

lls onns 2018 fin 2022 vegn rem-
plazzada la traversada da l'auto-
strada a I'entrada ed extrada da la
via naziunala N13 a Vaz Sut — Zez-
ras. En il rom da questas lavurs da
construcziun datti er ina midada dal
traject per il traffic da velos sin il
tschancun da la punt sur il Rain. Il
piogn sur il Rain, realisa da I'Uffizi
da construcziun bassa dal Grischun
per incumbensa da la vischnanca
da Vaz Sut, meglierescha massiva-
main la purschida per il traffic betg
motorisa. Cumpareglia cun la circu-
laziun dal traffic da fin qua cun in
trottuar stretg senza vial per velos
augmenta il nov trassé separa da la
via fermamain la segirezza.

Piogn sur il Rain construi
vid la punt existenta

Il nov piogn & vegni construi sin ils
pilasters da la punt sur il Rain che
maina a Vaz Sut. Entant ch'’il piogn
vegn collia da la vart da Trimmis di-
rectamain cun la via da velos che
maina sut la punt dal Rain ora, fa il
piogn da la vart da Vaz Sut ina leva
storta che permetta da colliar la via
da velos, manond enturn il cuntra-
fort, cun I'Industriestrasse / il Polen-
I6serweg. Per quests motivs sa chat-
ta la platta dal vial var quatter me-
ters sut il vial da la punt dals autos e
dal tren.

La nova construcziun na chargia
betg supplementarmain la surcon-
strucziun da la punt sur il Rain exi-
stenta. Il profil dal nov piogn € in por-
tatorsiun asimmetric che tegna quint
dal montadi unilateral vi dals pila-

sters existents e dal trassé sturschi.
La punt ademplescha uschia las pre-
tensiuns da la protecziun cunter aua
gronda. La furma d’artg laterala da
la punt procura ultra da quai che
laua flueschia davent bain da la
punt.

Entant ch’il purtader principal & ina
trav-chascha d’atschal cun tola d’ina
grossezza da 20 fin 30 millimeters,
sa cumpona la platta dal vial da pli-
ras stresas da lain d’'ina grossezza
totala da 18 centimeters. La platta &
montada mintga trais meters sin pur-
taders traversals d’atschal. La con-
strucziun da lain vegn protegida da
'umiditad cun in asfalt cula cumpact
e cun spundas lateralas.

Il nov piogn ha ina largezza maxi-
mala da prest 36 meters, ina lun-
ghezza totala da 77,5 meters ed ina
ladezza da 3 meters.

Montascha dal piogn

Il piogn € vegni prefabri-
tga en trais parts inclusiv
la construcziun da lain e
monta las notgs tranter ils
7 fin ils 9 da settember
2020 cun agid d’ina crana
sin rodas. lls dus ele-
ments pli lungs pasavan
passa 45 tonnas. Las la-
vurs da buglida necessa-
rias vi dal purtader princi-
pal én vegnidas fatgas sut
construcziuns che protegi-
van ils lavurants respon-
sabels da las influenzas
da l'aura.

La pandemia da Covid-19
ha chaschuna retards da
furniziun dal material brut
d’atschal. En consequen-
za en era las lavurs da
construcziun sa retarda-
das per var dus mais.

Fatgs e custs lls fabritgaders

Per promover il traffic da velos &
centrala ina rait da vias per velos
attractiva. Sa basond sin ina
concepziun da rait vegnan svi-
luppadas la «rait da velos per il
traffic quotidian» e la «rait da
velos per il traffic dal temp liber».
Per la realisaziun da la rait da
velos chantunala per il traffic
quotidian én da princip respon-
sablas las vischnancas, il Chan-
tun po perd sa participar a la
finanziaziun. EI contribuescha
sia part al traffic quotidian 13,
nua ch’@ avant maun in tschert
potenzial per ils velocipedists.
Quai permetta da concentrar ils
meds per promover ils velos sin
colliaziuns impurtantas. Tenor la
lescha davart las vias dal chan-
tun Grischun po il Chantun sur-

pigliar la funcziun da patrun per
incumbensa da la vischnanca,
sch’ils implants per lung da las
vias chantunalas gidan a dis-
tgargiar quellas. En quest pro-
ject € [I'Uffizi da construcziun
bassa dal Grischun sta il patrun
responsabel per la direcziun ge-
nerala e la direcziun da la con-
strucziun.

lls custs totals (preventiv) mun-
tan ad 1,56 milliuns francs. Da
quels custs surpiglia il chantun
Grischun maximalmain 853’000
francs e la Confederaziun maxi-
malmain 342’000 francs en il
rom dal program d’aglomera-
ziun. lls custs restants porta la
vischnanca da Vaz Sut cun ma-
ximalmain 365’000 francs.

Patruna:
vischnanca da Vaz Sut

